Þjálfun - Leiðbeiningar fyrir göngudeildir heilbrigðisstofnana, sbr. 7. gr. reglugerðar um þjálfun, nr. 721/2009, vegna skila á skiptafjölda og fleiri samskipta við SÍ í gegnum „Gagnagátt veitenda heilbrigðis​þjónustu“ á www.sjukra.is

VINSAMLEGAST ATHUGIÐ að skiptafjölda þjálfunar v/slysa sem slysatryggingar almannatrygginga hafa samþykkt bótaskyldu vegna á ekki að senda!

Hvernig fara samskiptin fram?

Samskiptin eru með svonefndum vefþjónustum í gegnum „Gagnagátt veitenda heilbrigðisþjónustu“ á vefnum www.sjukra.is

Aðgangsveiting

Búið er að senda þeim stofnunum sem falla undir áðurnefnda 7. gr. reglugerðar um þjálfun bréf, vinnureglur o.fl. ásamt sérstöku eyðublað til að sækja um aðgang að Gagnagáttinni. 

Þetta umsóknareyðublað þarf að undirrita og senda á: 

Sjúkratryggingar Íslands,

b/t Friðriks Hjörleifssonar,

Laugavegi 114 - 118,

150 Reykjavík

Eftir að undirrituð umsókn hefur borist úthlutar SÍ aðgangi að Gagnagáttinni.  

Innskráning í Gagnagáttina

Eins og áður er komið fram er Gagnagáttin á vefnum: www.sjukra.is

Þegar búið er að smella á „Gagnagátt veitenda heilbrigðisþjónustu“ birtist upphafssíða gáttarinnar. Í svæðinu „Innskráning“ eru undir kennitölu og lykilorð skráð þau aðgangs og lykilorð sem göngudeildinni var úthlutað. 

Ef vandræði eru vegna aðgangs skal senda tölvupóst á netfangið: sjukra@sjukra.is

Um sendingar og fyrirspurnir til SÍ

Samskipti 7. gr. stofnana við SÍ eru þrenns konar, þ.e.: 

1)
Sending á skiptafjölda í þjálfun á göngudeild til SÍ. 

2)
Sending á svari sjúklings (eða lögráðamanns) um það hvort hann veitir SÍ heimild til þess að miðla til göngudeildarinnar viðkvæmum persónuupplýsingum, t.d. um örorku eða hvort sjúklingur er með fulla, skerta eða enga tekjutryggingu. Slík réttindi geta leitt til þess að sjúklingur greiðir lægra verð fyrir þjálfunina en ef heimild til miðlunar er ekki gefin. 

3) 
Fyrirspurn til SÍ um réttindi sjúklings vegna kostnaðarþátttöku hans og upplýsingar um þegar skráðan skiptafjölda hjá SÍ. Svar getur ráðist af því hvort til staðar er upplýst samþykki sjúklings eður ei. 

Nánar er fjallað um hvern þátt samskiptanna hér á eftir. 

Hvar er skráð og lýsingar vegna samskiptanna við SÍ 

Öll samskiptin við SÍ fara fram undir flipanum „Samskipti við SÍ“. 

Lýsingar á skráningu vegna einstakra þátta eru hér á eftir. 
1. Sending á skiptafjölda í þjálfun til SÍ

Smella þarf á línuna „Senda upplýsingar um fjölda meðferða“ til að fá upp á skjáinn skráning​armynd fyrir skiptafjöldann. Hægt er að senda allt að 11 færslur í hverri sendingu. 

Atriði tengt meðferðaraðila og afstemmingartölu vegna skiptafjölda:

Kennitala vinnustaðar: Hún er skráð án bandstriks.

Sendur skiptafjöldi meðferða nú: Hér er valinn úr felliglugga heildarfjöldi meðferða sem senda á í einni sendingu en þær geta verið á bilinu 1 - 11. Um leið og fjöldinn er valinn verður til neðra svæði í skjámyndinn þar sem birtist sami fjöldi lína og valinn var. 

Atriði tengd einstökum meðferðum sjúklings:

Línunúmer: Ekki þarf að skrá línunúmer, það er búið til um leið og heildarfjöldi skipta var valinn, sjá hér á undan. 

Kennitala sjúklings: Ekki er skráð bandstrik í kennitöluna.

Dagsetning meðferðar: Fljótlegast er að velja dagsetninguna úr dagatalinu fyrir aftan reitinn en einnig má skrá með sniðinu dd.mm.áááá, þ.e. d=dagur, m=mánuður og áááá=tveir ártal. Ef skráð er þarf að skrá punktana á milli dags, mánaðar og árs. 

Sjúklingur greiddi: Hér skal skrá í tölustöfum fjárhæðina sem sjúklingur greiddi fyrir þá meðferð sem á að senda.

Tegund þjálfunar: Hér skal velja úr felliglugga 3 einkennisstafi þeirrar þjálfunar sem meðferðin laut að, þ.e. SJU vegna almennrar sjúkraþjálfunar, SJI vegna iðjuþjálfunar og SJT vegna talþjálfunar.Minnt skal á að ekki á að senda meðferðarskipti vegna slysa sem slysatryggingar almannatrygginga telja bótaskyld hjá SÍ.

Tegund meðferðar: Hér skal velja úr felliglugga tegund meðferðar, flokkarnir eru þessir: 

skodun vegna skoðunar, almenn vegna almennrar meðferðar, hop vegna hópmeðferðar, 

brada vegna bráðameðferðar og stutt vegna stuttrar meðferðar.  

Dagsetning beiðni: Ef þetta á við er fljótlegast að velja dagsetninguna úr dagatalinu fyrir aftan reitinn en einnig má skrá með sniðinu dd.mm.áááá, þ.e. d=dagur, m=mánuður og áááá=tveir ártal. Ef skráð er þarf að skrá punktana á milli dags, mánaðar og árs. Ef þetta á ekki við er ekkert skráð.

Læknisnúmer: Ef beiðni var skráð, sbr. hér á undan, skal skrá númer læknisins sem gaf út beiðnina, annars er ekkert skráð. 

Að þessu loknu er ýtt á Senda-hnappinn

2. Sending á upplýstu samþykki sjúklings til SÍ

Sjúkratryggingar Íslands óska eftir því að þjálfarar afli samþykkis sjúklings um að stofnunin megi miðla upplýsingum til göngudeilda heilbrigðisstofnana, sbr. 7. gr. reglu​gerðar nr. 791/2009 um þjálfun. Hér er  átt við forsendur um réttindi, t.d. vegna örorku, tekjutryggingar, o.fl., í þeim tilgangi að tryggja sem réttasta kostnaðarþátttöku sjúklings. Svar sjúklings um miðlun upplýsinga til 7. gr. göngudeilda er vistað í sérstökum samþykkisgrunni hjá SÍ. Sjúklingur getur hvenær sem er afturkallað veitt samþykki hjá Sjúkratryggingum Íslands.

Ef sjúklingur vill ekki svara, það gleymist að spyrja hann o.fl. er þessi valkostur ekki nýttur. 

Ef svar sjúklings er já þarf ekki að senda það aftur á meðan sjúklingur afturkallar það ekki en það getur hann gert hvenær sem er hjá Sjúkratryggingum Íslands. 

Ef svar sjúklings er nei (eða jákvætt svar er afturkallað síðar eða sjúklingur hefur aldrei svarað) er ekki miðlað til 7. gr. aðila upplýsingum sem teljast viðkvæmar per​sónu​upp​lýsingar svo sem um örorku og tekjutryggingu.  Því er hugsanlegt að sjúklingi sé gert að greiða hærra gjald en ella væri. Ef svo er, á sjúklingur rétt á endurgreiðslu mismunar og verður hann að sækja um hana til Sjúkratrygginga Íslands. 

Vegna upplýsta samþykkisins þarf bara að skrá kennitölu sjúklings (án bandstriks) og að merkja við annað hvort já eða nei og ýta svo á Sækja gögn-hnappinn.
3. Fyrirspurn um stöðu sjúklings

Sending fyrirspurnar

Til að fá upplýsingar um kostnaðarþátttöku sjúklings og eða þann fjölda skipta sem þegar hefur verið skráður í þessa tegund þjálfunar hjá Sjúkratryggingum Íslands er valin línan „Fyrirspurn - staða sjúklings“ undir flipanum Samskipti við SÍ. 

Skrá þarf kennitölu sjúklingsins, velja þarf svo úr fellilista einhverja þriggja tegunda þjálf​unar, þ.e. SJU vegna almennrar sjúkraþjálfunar, SJI vegna iðjuþjálfunar eða SJT vegna talþjálfunar. Einnig þarf að skrá meðferðardagsetningu. Fljótlegast er að velja dagsetninguna úr dagatalinu fyrir aftan reitinn en einnig má skrá með sniðinu dd.mm.áááá, þ.e. d=dagur, m=mánuður og áááá=tveir ártal. Ef skráð er þarf að skrá punktana á milli dags, mánaðar og árs. 

Að þessu loknu er ýtt á Senda-hnappinn.

Svar við fyrirspurn

Ef ekki er til staðar samþykki sjúklings fyrir því að Sjúkratryggingar Íslands miðli til göngudeilda heilbrigðisstofnana upplýsingum viðkvæmum upplýsingum eins og því hvort sjúklingur er öryrki eða hvort hann er með fulla, skerta eða engu tekjutryggingu er svar vegna réttinda alltaf „ALM“ sem þýðir að viðkomandi skal greiða almennt gjald. 

Hér á eftir eru þau svör sem komið geta við fyrirspurn um stöðu sjúklings og skýring á því hvað þau þýða:

„ALM“ = Almennur.

„BARN“ = Barn.

„BU12“ = Barn undir 12 ára aldri.

„Elli“ = Ellilífeyrisþegi.

„UM12“ = Barn/unglingur með umönnunarmat.

„UM18“ = Einstaklingur 18 ára og eldri með umönnunarkort.

„LSTT“ = Lífeyrisþegi með skerta tekjutryggingu.

„LOTT“ = Lífeyrisþegi með óskerta tekjutryggingu.

„OROR“ = Örorkulífeyrisþegi án tekjutryggingar. 

Vísað er til reglugerðarinnar um þjálfun o.fl., nr. 721/2009 um það hvaða verð fylgir hverju svari hér á undan. 

Svar við fyrirspurn um stöðu sjúklings skilar og upplýsingum um þann fjölda skipta sem einstaklingur hefur þegar notað og skráð eru hjá Sjúkratryggingum Íslands í sömu þjálfun og skráð var í fyrirspurn. Einnig er skilað svari um fjölda heimilaðra skipta á þjálfunar​tímabilinu. 

